ՏԵՂԵԿԱՆՔ
ԳՈՒՅՔ ԱՄՐԱՑՆԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության վերաբերյալ

ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե) է դիմել ՀՀ գլխավոր դատախազությունը՝ տեղեկացնելով, որ ս.թ. փետրվարի 9-ի վճռով ՀՀ հակակոռուպցիոն դատարանը բավարարել է ՀՀ գլխավոր դատախազության հայցն ընդդեմ  ՀՀ Կոտայքի մարզպետարանի, Աշոտ Վաղինակի Խաչատրյանի, երրորդ անձ ՀՀ կադաստրի կոմիտեի և անվավեր է  ճանաչել 2007 թվականի մայիսի 26-ին իրականացված թիվ 4 և թիվ 5 լոտերի աճուրդները և որպես հետևանք անվավեր է ճանաչել ՀՀ Կոտայքի մարզպետի և Աշոտ Վաղինակի Խաչատրյանի միջև 2007 թվականի մայիսի 31-ին կնքված թիվ 2584 և թիվ 2585 առուվաճառքի պայմանագրերը, նշված գույքերի նկատմամբ իրավունքների պետական գրանցման միասնական 4-1-07 մատյանի 005 և 006 համարների տակ կատարված գրանցումները, (վկայականների համարներ` թիվ 2328353 և թիվ 2328354)` վերականգնելով (ճանաչելով) Կոտայքի մարզ, Աղավնաձոր վարչական շրջանին հարող յուրաքանչյուրը 0.5 հա երկու հողամասերի նկատմամբ Հայաստանի Հանրապետության սեփականության իրավունքը:
[bookmark: _GoBack]ՀՀ գլխավոր դատախազությունը գրությամբ միաժամանակ տեղեկացրել է, որ Վճռի հիման վրա  Կոտայքի մարզի Ծաղկաձոր համայնքի Աղավնաձոր գյուղի Աղավնո աղբյուր թաղամասի թիվ 27 և թիվ 28 հողամասերի նկատմամբ արդեն իսկ գրանցվել է Հայաստանի Հանրապետության սեփականության իրավունքը և կցելով դրանց սեփականության իրավունքի պետական գրանցման վկայականները՝ առաջարկել է քննարկել հողամասերը ՀՀ ՏԿԵՆ Պետական գույքի կառավարման կոմիտեին ամրացնելու հարցը:
Գույքի նկատմամբ Հայաստանի Հանրապետության սեփականության իրավունքների պետական գրանցման վկայականներն են՝ NN 29042024-07-0173 և 29042024-07-0176։
Ներկայացված նախագծով առաջարկվում է հողամասերն ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Առաջարկվող նախագծի ընդունման արդյունքում հնարավորություն կստեղծվի պետական սեփականություն հանդիսացող գույքն ամրացնել Կոմիտեին և հետագայում քննարկել դրանց տնօրինման հարցը, ուստի Նախագծի ընդունումը բխում է ՀՀ կառավարության 2021-2026թթ. ծրագրի պահանջներից։
«Գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի։
